
E sche jau entupass il luf?

Ch’il luf è pli e pli preschent en il 
Grischun è in fatg. El occupa er nus che 
n’essan betg chatschaders u purs. El oc-
cupa nus che giain en gir per nossas 
cuntradas e guauds. Dentant, co occupa 
el nus? Èsi tema ubain respect u nagut da 
quai. Co chaminain nus per noss guauds, 
savend ch’il luf è en gir. Per questa «Ma-
rella» essan nus stads en gir per discutar 
cun in e scadin.

